
TICONDZISO KULABAHLOLWAKO

1. Leliphepha lehlukaniswe tigaba LETINTSATFU:
SIGABA A: Sivisiso (30)
SIGABA B: Sifinyeto (10)

SIGABA C: Takhi netimiso tekusetjentiswa kwelulwimi (30)
2. Phendvula YONKHE imibuto ngeSiswati.
3. Cala LESO NALESO sigaba ekhasini LELISHA.
4. Dvweba umugca emva kwaleso naleso sigaba.

5. Tinombolo tetimphendvulo atihambisane naleto letisephepheni lemibuto
njengobe tinjalo.

6. Shiya umugca emkhatsini wetimphendvulo takho.

7. Bhala ngebunono nangesandla lesifundzekako.

8. Caphelisisa sipelingi/lupelomagama nendlela lewakha ngayo imisho.
9. Siphakamiso sekulawulwa kwesikhatsi:

SIGABA A: Lokungenani emaminitsi la-50
SIGABA B: Lokungenani emaminitsi la-30
SIGABA C: Lokungenani emaminitsi la-40

Emalungelo agodliwe Phenya

SIGABA A: SIVISISO

UMBUTO 1
1.1 Fundza letheksthi lengentasi bese uphendvula imibuto letawulandzela.
ITHEKSTHI A

Phephile wangena anyonyoba ekamelweni lebatali bakhe, tinyembeti tehla
tigeleta etihlatsini takhe. Wake watsi kuma lapho ngasemnyango, wabuka
unina lobekaphefumula kamatima, alele khona lapho embhedzeni, kuvakala
nje ekuphefumuleni kwakhe kutsi abesetinhlungwini phela lomuntfu. Khona
lapho asemile, emehlo akhe ahlala esitfombeni semshado weyise nenina
lesasilenga khona lapho ekamelweni lelalilele unina. Wasibukisisa lesitfombe,
wambona unina ahleka kamnandzi, amhlophe atse bha, babambene neyise
lobekamandzatela abuke unina kancane, kukuhle sibili.

Lonina lobekahleka kamnandzi lapho esitfombeni kwakungasesuye lowo
lobekasalele lapho embhedzeni embikwakhe. Umehluko wase umkhulu kabi,
ngangekutsi lomunye umuntfu abengaphika alale ngemhlane nangabe eva
kutsi kwakungumuntfu munye lowo labesesitfombeni nalowo
lobekasembhedzeni. Watsi nakabuka uyise kuleso sitftombe, weva agcwala
intfukutselo nentondvo ngobe unina abesanguloku langiko nje ngendzaba
yakhe uyise. Kwase kwaphela kadzeni kuba mhlophe njengalesiphalaphala
lesasisesitfombeni, kepha unina asagucuka waba njengemalahle, lapha
emtimbeni asahusheka waba ngangelutsi Iwekuvungula ematinyo.

Kwamala Phephile, ngako wavele wachumuka wakhala kakhulu wabe
aphuma njalo ayawuhlala endlini yekuhlala. Wajabula kutsi bantfwana bakubo
bebangekho bayodlala kulomunye umuti nebantfwana bakhona. Phela kube
bebakhona bebatakube baloku bambuta kutsi ukhalelani.

Khona lapho asahleli kwangena umnakabo Vukile, lobekunguyena tibulo
lakabo, elanywa nguye Phephile, bese kulandzela batsatfu ngemuva
kwaPhephile. Wangena Vukile wefika wahlala eceleni kwadzadzewabo
wambamba sandla.

'Phephi mntfwanamake, kukhala ngeke Kkusisite, futsi nje ngeke
kuyisombulule lenkinga lesibhekene nayo. Kuncono kona setame tindlela
sibone kutsi make simyisa njani esibhedlela. Kumgcina lapha endlini ngeke
kusisite ngobe hleze kwenteke ingoti nje kantsi esibhedlela abengahle alutfole
lusito nangabe efike ngesikhatsi.'

'Ubona kutsi singamhambisa kanjani wena Vuki?' Abesayekele kukhala,
kodvwa tinyembeti tona tisagcwele emehlweni. 'Mine ngitsi asivele sishayele
yena babe lucingo le emsebentini asinike imoto simikise make ngayo.'

'Hhayi, hhayi-ke ngalapho Phephi! Uyamati mosi babe kutsi unjani! Angeke
aze etel Ngako-ke asisube sitihlupha sitibulalisa ngetinhlityo ngobe
esikhundleni semphendvulo lekahle sitawusuke sitfole emagama lamakhulu
kabi asetfuka babe'.

Emalungelo agodliwe Phenya

'Pho utsi asente njani? Singete samtsatsa ngelibhala simane sintjintjane site
sifike esiteshini?’

'Wuwi! Sengiyabona nje sesihamba yonkhe lendlela, bantfu sebasibuka,
labanye bahambe basibuta imibuto leminyenti ngamake wetfu lesimlayishe
engolovaneni. Futsi-ke angiboni kutsi angakhona kuhlala kahle ebhaleni.
Ubokhumbula phela kutsi uyagula lomuntfu, esikhatsini lesinyenti udzinga
kulala; angalalaphi-ke ebhaleni lilincane nakangaka?'

'Bona-ke Khumalo kutsi make ufika njani esibhedlela. Kantsi nakhona lena
esibhedlela ngiyesaba mine kutsi babe utasitsetsisa atsi besitfunywe ngubani
kwenta loko yena angakasho.'

'Seliyawumane litekwe kamuva lelo cala. Tsine sitawujabulela kubona make
wetfu aphila,’ asho asondzela ngaselucingweni Vukile, atsatse incwadzi
lenetinombolo tetincingo ayivule, kube khona lakubukabukako.

'‘Ucabanga kwenta njani manje?'

'Ngetama kushayela esibhedlela kaHayindi kucela i-ambulensi kwekutsi
ilandze make, mane angati nobe sitayitfola yini. Lapha esikolweni ngake
ngeva lomunye umfana asho kutsi bona bake bayicela yefika. Yetama-ke
wena dzadze kutsi ulungise make kute singate sibambelele nangabe
kwentekile sayitfola,’ nembala asukume Phephile acondze ekamelweni
lenina. Vukile yena asale etama kushayela khona esibhedlela. Watsi
asadzidzitela Phephile ngale ekamelweni lenina, wangena Vukile
asetewumelekelela.

'Uyitfolile?"
'Yebo, batsi iyeta khona manje.'
'‘Ubalayele kahle kambe, ngeke balahleke nje?' 'Impela bengisho njalo.’'

Lusizi belubhalwe lapha emehlweni abo nababona unina indlela abeluhlata
ngayo atse klaba lapha emtimbeni, nabo bangasati kutsi batawubamba
ngakuphi lapho angeke atfunukale khona. Watsi uphakamisa emehlo akhe
Phephile ubuka umnakabo, wabona kutsi nakuye tihlatsi tasetimanti nte. Batsi
baphakamisa emehlo bobabili, bayibona ngelifasitelo i-ambulensi ita ivivile
icondze lapho endlini yakubo.

'Wu, basitakele-ke bantfu balapha kuMatsapha batawuke batfole tindzaba
lamuhla,' kusho Phephile.

[Tindlela Tababe: 1-2]

1.1.1 Wakukhombisa ngayiphi indlela Vukile kuvelana nekutsandza
dzadzewabo ngalesikhatsi adzabukile? (1)

1.1.2 Bebabangaki bantfwana baKhumalo sebabonkhe? Bhala lelinani
ngemagama. (1)

1.1.3 Yini lebeyinika Vukile sibindzi sekutsatsa sincumo ngenina? (1)

Emalungelo agodliwe Phenya

Bhala YINYE insita lebeyisetjentiswa ekhaboPhephile nakuhlantwa
libala lakabo.

Uma ufundza letheksthi, ngabe belilani lelicala lakhuluma ngalo
Vukile kutsi litawutsetfwa kamuva?

Galelo lini lelafakwa yithekhnoloji ekusombululeni inkinga yaVukile
naPhephile?

Phawula ngendlela Litiko Letemphilo leliphakela ngayo tinsita
kulommango waboPhephile. Chaza ubhekise etheksthini
lengenhla.

Ngabe yini mbamba mbamba leyavusa imiva yaPhephile ate
atfolakale akhala kangaka?

Nawufundzisisa letheksthi lengenhla ucabanga kutsi yini imbangela
yekugula kwenina waPhephile? Sekela imphendvulo yakho.

Bhala tintfo LETIMBILI letikhombisa kutsi ekhaboPhephile
besekuphilwa simanje lapho imphucuko seyifikile.

Ngabe Vukile abekwati kushayela yini? Usho ngani?

Lutsini luvo Iwakho ngesincumo saVukile sekungalindzi uyise kutsi
kube nguye lobavumelako kuyisa unina esibhedlela?

Nawufundzisisa letheksthi lengenhla bantfwana labafana nalaba
bekhaboPhephile labancane baphephe kangakanani kulemimango
lesiphila kuyo lomuhla? Sekela imphendvulo yakho.

Phenya

(1)

(1)

(2)

(2)

(2)
(2)

(2)

1.2 Fundza lesibonwa lesingentasi bese uphendvula imibuto letawulandzela.

ITHEKSTHI B

1.2.2

1.2.3

1.2.4

1.2.5

1.2.6

Emalungelo agodliwe

Nawufundzisisa lesibonwa lesingenhla, ngabe labantfu lababili
bawatsatsaphi emandla langaka ekucukula umbheze wensimbi
lekuphindze kulele nemuntfu etikwawo?

Lencola labamfaka kuyo lomuntfu lotfwelwe, ihlonishwa ngayiphi
indlela emgwacweni?

Lomuntfu lotfwelwe lapha kulesibonwa angahle uvelelwe nguloku
lokulandzelako: Khetsa imphendvulo lengahambisani nesibonwa:

A Uyatigulela nje.

B  Ulimele engotini yemoti.

C  Uwile wacaleka.

D  Uyiswa endlini yekuhlindzela bantfu.

Nika sinye sizatfu lesente kutsi labantfu belusito Iwekucala
babophele lomuntfu kulombhede lalele kuwo.

Ucabanga kutsi usuke akusiphi simo umuntfu nakafakwe lentfo
lebekwe emlonyeni nasemphumulweni? Chaza.

Budlelwane buni lobubili lobukhona emkhatsini walokwenteka
eTHEKSTHINI A nalokwenteka kulesibonwa eTHEKSTHINI B?

SAMBA SIGABA A:

Phenya

(1)

(1)

(1)

(4)
30

SIGABA B: SIFINYETO
UMBUTO 2
Fundza letheksthi lelandzelako bese uyayifinyeta ngewakho emagama angabi ngetulu

kwala-70. Sifinyeto sakho sivete emaphuzu lasikhombisa ngetintfo letiveta
bugebengu baJona nebangani bakhe.

TICONDZISO:

1. Finyeta ngewakho emagama.

2. Sifinyeto sakho sivete emaphuzu lamcoka lasikhombisa.

3. Sifinyeto sakho asibe ngendlela yetindzima (emapharagrafu).

4. Akukadzingeki kutsi ubhale sihloko.

5. Khombisa linani lemagama lowasebentisile ekugcineni kwesifinyeto sakho.

ITHEKSTHI C

'‘Maye iyetfusa lendzawo madvodza, njengobe sekuhlwile imnyama shengatsi lihlatsi
letinhlatfu.' Kwekhuta Jona etfuswa ngulelihlatsi lelihlala boBhoyi naThemba. Labafana
basuka etindzaweni letehlukahlukene. Emakhaya babalekela kufundza sikolo. Emini
basebenta kutfwalela belungu tikhwama tegalufu lapha eMalelane.

Bhoyi wekutalwa eMgungundlovu. Wefika nemlungu wakhe lamtfwalela tikhwama
tegalufu lapha eMalelane. Wanele watfola imadlana yakhe Bhoyi, watsi shelele
wayobhaca. Wamfuna lomlungu wadzimate wabuyela emuva eMgungundlovu. Wasala
njalo umsa waMsibi. Themba wekutalwa lena entasi eMgobodzi. Wafundza
eManzolwandle, wanela kubona kutsi tintfo atimhambeli kahle washaya tjani. Themba
abeyindvodzana yendvuna yakhona eMgobodzi lenguVilakati.

Jona abetalwa nguMfundisi welibandla leZayoni. Wantjontja imali kubo wabaleka. Jona
uyacala kutewulala kulelihlatsi lebalala kulo, kungako uyesaba. 'Kuncono uphindzele
kini nawesaba kuhlala lapha,’ kusho Themba sakhombisa kungamcengi. 'Ucinisile
Themba asivani nebantfu labaneluvalo entsanyeni njengesicoco. 'Kantsi wena Jona
uyekele kufundza uyekelela kutewudlala lapha?' 'Phela lapha asiketeli kutewudlala,’
kusho Bhoyi satfukutsele.

'Madvodza ngibhudze sinemali lenyenti sinjingile, sihamba ngetakanokusho," kusho
Jona ahleka kancane. 'Ubhudze siyitfola kuphi?' Kubuta Themba afuna kwati.
'Siyikhuthuze ebhange lapha eMalelane." Kuphendvula Jona. 'Singasacitsi sikhatsi
madvodza, kusho kutsi labaphasi banatsi. Lamuhla kufanele sisuke ngensimbi
yelishumi nakubili ebusuku sicondze ebhange. Nembala baphuma bafana baphetse
emavolovolo bacondza ebhange. Bomantjingelane bebalele ngaleso sikhatsi. Babulala
lifasitelo baphaphama bomantjingelane. Batsi kube baphaphame, batibona bakhonjwe
ngetibhamu. Bacondza esisefweni bafana batsatsa yonkhe imali babaleka. Baya
kuyobhaca ehlatsini. Kulapho-ke bafike babala imali lebayitsetse ebhange. 'Madvodza
sekusile nendlala seyingiphetse, ngicabanga kutsi ngiyotsenga kudla kucala kute
sabelane sesutsi,' kusho Jona sekeva indlala. Nembala Jona atsatse imali acondze
emakhefi emaNdiya ayotsenga kudla.

Emalungelo agodliwe Phenya

EmaNdiya amangala lomfana lophetse imali lenyenti kutsi uyitsatsaphi. Jona
abephetse sishumpha semali lemangalisako, atsenga kudla netinatfo takhona.
Atibindzela emaNdiya esaba kumbuta, kodvwa bebamsolela. Endleleni abecabanga
lisu langalenta lekubulala bangani bakhe khona atewutsatsa yonkhe Ilemali.
Wacabanga kubafakela shevu ekudleni labekuphetse.

Wabona sigulumba sifutsa ematamatisi ngashevu lobulala tibungu. Wabona kutsi
kuncono ayewucela loshevu kulomshayeli. Watjela umshayeli kutsi ucela loshevu.
'‘Mfana wami, ufuna kwentani ngaloshevu ngobe uyingoti nangabe ungakwati
kuwusebentisa?' 'Babe ngifuna kuyewufutsa sipinishi sami ekhaya sidliwa tibungu.'
'‘Umlumbi utangicosha fana nakeva kutsi sengiphisana ngashevu wakhe.'
'Ngitsengisele-ke babe,' kucela Jona sekabona kutsi tintfo tifuna kumbhedzela.
'‘Uphetse malini-ke mfana?' 'Wena ufuna malini babe?' Wabindza umshayeli
asamangaliswe kutsi lomfana uphetse imali lenyenti, ngabe uyitsatsaphi?

'Nginike bopondo lababili,’” washo amtselela loshevu wagcwalisa sikotela. Wabonga
wayositsela ngale kwelihlashana. Watsela loshevu ekudleni labekuphatsele bangani
bakhe.

Wesuka ngemjaho, ajahe boThemba naBhoyi. Ngalokunjalo boThemba naBhoyi
bebafuna lisu lekubulala Jona kute batitsatsele lemali. Babona kutsi kuncono
bamdubule afe nangabe bambona achamuka.

Wachamuka Jona sakhala sibhamu washayeka phasi waphola khona lapho. BoBhoyi
naThemba badla kudla lebekuyotsengwa nguJona. Bahlala sikhashana bajabulile,
batibona sebaganyile. Emvakwesikhatsi bakhala ngetisu kwaba bumayemaye! Kwaba
kuphela kwabo njalo.

[Emalangabi: likhasi 26—27]

SAMBA SIGABA B:

Emalungelo agodliwe Phenya

10

SIGABA C: LUHLELO NEKUSETJENTISWA KWELULWIMI

UMBUTO 3

Fundza lesikhangisi lesingentasi bese uphendvula imibuto letawulandzela.

ITHEKSTHI D

E IMPHILO LENDZE ILETFWA KUTIVOCAVOCA!!!!!N j
4. Nangabe wesaba kuluphala
2. Tifo letinyenti tihambela khashane masinya, tivocavoce utawuhlala
nalabo labativocavocako. uyintfombi nelijaha lelinemtimba

locinile.

3. Kutivocavoca yintfo lenhle

kulabadzala nalabasha kwendlula tonkhe
tindlela tekugcina umtimba wehlile,
uphilile.

5. Bomake labanyenti bakubukela phasi kutivocavoca ngobe batsi
kudla sikhatsi sabo sekwenta imisebenti yasekhaya.

[http://www.timesofmalta.com]

3.1 Phindza ubhale lomusho esikhundleni seligama lelidvwetjelwe faka
mcondvofana walo.

Nangabe wesaba kuluphala masinya, tivocavoce. (1)
3.2 Khokha umusho lokulesikhangisi locuketse kumuntfutisa efreyimini 5 bese
udvwebela lokumuntfutisa. (1)
3.3 Lamagama ladvwetjelwe kulomusho lolandzelako angumfutiselo waliphi
ligama?

Tivocavoce utawuhlala uyintfombi nelijaha lelinemtimba locinile.

Khetsa imphendvulo kulokulandzelako:

A Labasikati.

B Labadvuna.

C Bantfu.

D Emantfombatane nebafana. (1)

Emalungelo agodliwe Phenya


http://www.google.co.za/url?sa=i&rct=j&q=&esrc=s&frm=1&source=images&cd=&cad=rja&uact=8&docid=FMQW4mycj9zgZM&tbnid=Nmi2SEwRMdn86M:&ved=0CAYQjRw&url=http://www.timesofmalta.com/articles/view/20110703/health-fitness/Why-not-try-this-type-of-planking-.373828&ei=DWkjU-mWH6eb0QXyxoGABw&bvm=bv.62922401,d.ZG4&psig=AFQjCNF8X-K62zmrvDmbPElQbZXKBPa0nQ&ust=1394915838003452
http://www.google.co.za/url?sa=i&rct=j&q=&esrc=s&frm=1&source=images&cd=&cad=rja&uact=8&docid=FMQW4mycj9zgZM&tbnid=Nmi2SEwRMdn86M:&ved=0CAYQjRw&url=http://www.timesofmalta.com/articles/view/20110703/health-fitness/Why-not-try-this-type-of-planking-.373828&ei=DWkjU-mWH6eb0QXyxoGABw&bvm=bv.62922401,d.ZG4&psig=AFQjCNF8X-K62zmrvDmbPElQbZXKBPa0nQ&ust=1394915838003452�

Siswati Lulwimi Lwasekhaya (HL)/P1 10 DBE/2014

3.4

3.5

3.6

3.7

3.8

Khokha umusho kulesikhangisi locuketse ligama leliphikisa leli lelilandzelako
bese uyalidvwebela.
'Dvutane.’

Kuloku lokukhangiswa Ilapha ngenhla, bhala kunye lokungiko
lokungatfokotelwa tetsamelilwati talesikhangisi.

Hlobo Iluni Iwenkhulumo letsintsa imiva lena lelandzelako, letsetfwe
kulesikhangisi?

Ucabanga kutsi yini lenkhulumo lelandzelako itsatfwe njengemaciniso ibe
itsintsa imiva yalabanye?

Bomake labanyenti bakubukela phasi kutivocavoca ngobe batsi kudla sikhatsi
sabo sekwenta imisebenti yasekhaya.

Beka lenkhulumo ngendlela yekungatsatsi luhlangotsi.

Kutivocavoca yintfo lenhle kulabadzala nalabasha kwendlula tonkhe tindlela
tekugcina umtimba wehlile, uphilile.

Phenya

(1)

(2)
[10]

UMBUTO 4
Fundza lekhathuni lengentasi bese uphendvula imibuto letawulandzela.

ITHEKSTHI E

C BADLALI LABANGAHLONIPHI IMITSETFO YENKHUNDLA BENTIWA LOKU

2. Nisidlaliselani nebafana?
Kumtsintsa nje
sewubhabhalele!
Yinkhomo.

1. Yeyi wena! Wentani silima!
Angisakhulumi, sengikhuluma
ngetento. Ucabanga kutsi
angikakuboni nawumfuca
ngengcoza? Ngibuke wena.

3. Ngiyakubona,
utfwele lilundza,
ucabanga kutsi
sesaba lokuba
sidlakela.

4. Inkhukhu ijutjwe\
umlomo. Likhadi
lelibovu lingumngani

wabani? Sitawuphumula
kwesikhashana

kukhahlelwa nguwe.

Ungadlali umdialo. /

5. Ukhuluma
nabani uhleli
phasi, awuboni
kutsi ucitsa
sikhatsi.

6. Laba baboya enkhulusa bayodlala khona. Futsi
akakalimali lo ngugalajane. Bekafuna kona loku
kutsi ngikhishelwe ngaphandle enkhundleni.
Ujabule wafa nakeva imfengwane idzabula tindlebe.

4.1 Khokha umusho kulekhathuni lengenhla loneluvelomagama Iolukhomba
kutfukutsela, uwubhale. (1)

4.2 Phindza wubhale lomusho esikhundleni seligama lelidvwetjelwe ufake
mcondvofana walo.

Ucabanga kutsi angikakuboni nawumfuca ngengcoza? (1)

4.3 Khokha umusho kulekhathuni lengenhla loneligama lelihlonishiswa ngaleli
lelitsi: 'umkhaphelwana' (1)

Emalungelo agodliwe Phenya

4.4 Kwentani kwetfwala lilundza? Khetsa imphendvulo kuletilandzelako:

A Kuba nelilundza emhlane.

B Kuba nemahlombe lamakhulu.
C  Kutiphakamisa.

D  Kuhamba ugobekile.

4.5 Bhala umusho locuketse sisifanisongco kulekhathuni.
4.6 Akha umusho ngelibitomfutiselo waleli 'umdlalo’ lelikulekhathuni.
4.7 Ligama lelitsi 'inkhomo' efreyimini 2, lihlangana njani nalokwenteka

kulekhathuni?

4.8 Tsatsa saga lesikulekhathuni lengenhla usisebentise emshweni lotakhele
wona kute kuvele kutsi inchazelo yaso uyayati.

UMBUTO 5
Fundza letheksthi lengentasi bese uphendvula imibuto letawulandzela.

ITHEKSTHI F

Lamuhla lusuku Iwekuthandazela bafundzi bakamatekuletjeni. Lihholo lesive ligcwele.
Bafundisi bemabandla lehlukene batawubeka wonkhe umfundzi tandla. Bothishela
bahleli bodvwa bathwebula tittombe ngabomakhalekhikhini babo betimali letishisiwe.
Lapha kusho timali lonato ekhikhini.

Kuthule cwaka ehholweni kukhuluma umgcinisihlalo kuphela. Nyalo sesikhatsi
sekutfola livi leNkhosi. Ngaphandle kwekucitsa sikhatsi ngitawubita make Mabuya
atewusipha loko iNkhosi lemphatsise kona. Make Mabuya asukume acale liculo. Yena
uyacula uMdali wambusisa ngeliphimbo. Kucula kwakhe kutfokotise indlu yonkhe.
'‘Batali nabothishela bami labahle labatsandzekako, kubuhlungu kufundzisa umfati
wemuntfu nendvodza yemuntfu.'

5.1 Bhala phasi umusho lokuletheksthi loneligama lelipeleke kabi ulilungise.
5.2 Cala lomusho lolandzelako ngekutsi: Itolo ...
Bafundisi bemabandla lahlukene batawubeka wonkhe umfundzi tandla.

5.3 Bhala umusho lokuletheksthi lengenhla lonesentakutsi, endzaweni
yalesentakutsi ufake lesinye lesinemcondvo lofana newaso.

54 Phindza ubhale lomusho lolandzelako lotsetfwe kuletheksthi lengenhla usho
kuphika.

Nyalo sesikhatsi sekutfola livi leNkhosi.

Emalungelo agodliwe Phenya

5.5 Khokha umusho Ilokuletheksthi lengenhla locuketse sabitonanibhanca
lesigcizelelako, uwubhale. (1)
5.6 Shano kutsi sabito selucobo sisetjentiswe njengani kulomusho lolandzelako:
Yena uyacula uMdali wambusisa ngeliphimbo. (1)
5.7 Khokha imisho kuletheksthi lengenhla lenaletindlela tesento letilandzelako:
5.7.1 Leyamile. (1)
5.7.2 Lesalibito. (1)
5.8 Tsatsa sento lesineselulo sekwentela kuletheksthi lengenhla usisebentise
emshweni lotakhele wona sivete umcondvo wenhloso. (2)

[10]

